Beirniadaeth Cystadleuaeth Cyfansoddi Cerddoriaeth Bl 10 ac o dan 19. (240) (Hir)
Beirniad – Richard Vaughan
Boi Sacsoffon.
Darn yn dangos dychymyg. Darn sy’n herio’r offerynwyr yn unigol ac fel ensemble. Y felodi’n llifo’n braf o offeryn i offeryn a defnydd da iawn o dechnegau cyfansoddiadol i amrywio’r gwead. Corn yn ychwanegu naws ddiddorol i’r cyfanwaith on gwylia’r marciau deinamig nad yw hwn yn rhy uchel ar brydiau. Natur yr offeryn! Teimlaf y gall rhai cymalau/melodiau cael eu datblygu’n fwy tu allan i gyfyngiadau amser y gystadleuaeth. Roedd ambell i gymal bron yn colli ei ffordd rhywsut cyn i’r gerddoriaeth ail gydio eto.
Hogan Baswn.

Cafwyd ymdrech dda yma i liwio’r naratif. Cerddoriaeth basau’n gweithio’n dda i luniau. Gwrthgyferbyniad ‘tonal’ yn effeithiol. Technegau cyfansoddi da ar y cyfan a defnydd o ddeinameg, amser ac ychwanegiadau fel Flutter Tongue yn creu effaith ddiddorol megis Shostakovich yn y gwead. Mi fasai rhannau o hwn o bosib yn peri trafferth i nifer o chwaraewyr o ran cydsymud tu allan i fyd Sibelius efallai, a bar 60 yn amhosib. Oes modd hwyluso’r chwarae gyda’r nodiant a sicrhau llif i’r gerddoriaeth er y newidiadau amser?
Gwreiddiau.
Sgôr ffilm gafwyd yma a’r gerddoriaeth yn gafael o’r cychwyn. Cerddoriaeth yn adlewyrchu natur ‘epig’ y lluniau. Teimlo naws eithaf Hans Zimmer yn y gerddoriaeth ar brydiau. Defnydd da o’r offerynnau i greu amrywiaeth a newid gwead. Lleisiau yn effeithiol, a’r patrymau yn symud yn dda o offeryn i offeryn. Siap da i’r darn gyda datblygiad amlwg. Defnydd ddiddorol o ddeinameg ag amser. Teimlaf gellir ddatblygu rhan y cyrn (yn enwedig o 52) i greu fwy o effaith, ac efallai mae cael 4 corn (yn ol bar 13) ychydig yn ormodol i’r ensemble. Efallai y gellir symleiddio’r timpani tua’r diwedd i greu fwy o ‘impact’.
Dafydd.

Darn sionc a natur gwerinol. Melodi ysgafn yn canu’n braf. Cyffyrddiadau cyfansoddiadol da iawn gyda rhannau ‘cwestiwn ac ateb’ rhwng rhannau a defnydd o technegau llinynnol megis pizz ac arco.

Rhannau unigol yn canu yn dda iawn, ond teimlaf nad ydynt o hyd yn gweithio gyda’u gilydd yn yr ensemble.  Gellir datblygu’r ‘modulations’ rhwng cyweirnodau ychydig mwy yn ogystal.

Rhys.

Sgôr oedd yn edrych yn iawn o’r cychwyn. Cyffyrddiadau cyfansoddiadol da yn dangos gwybodaeth o’r genre pres. Melodi a rhannau pwysig yn symud yn effeithiol o amgylch yr ensemble. Sgwennu da i’r offerynnau gwahanol yn dangos cryfderau bob un. Cyffyrddiadau braf o adlewyrchu mewn rhannau gwahanol. Defnydd da o ‘space’ lle nad oes angen i bob offeryn chwarae pethau prysur o hyd. Defnydd da o offer taro.

O bosib mae yna le i ddatblygu hwn ymhellach? Cymal arafach fwy lyrical? Mwy o ddefnydd o piano? man bethau!
Mimosa.

Mae’r darn yn defnyddio amryw o dechnegau cyfansoddi da, ac mae’r cyfansoddwr yn amlwg wedi gwneud ymchwil mewn i hwn. Rhannau yn ymateb i’w gilydd a defnydd o unsain yn ogystal yn effeithiol. Teimlaf fod hwn yn fwy o ymarfer mewn sgwennu technegau/ffurf ar y foment ac mae angen tynnu’r gwaith at ei gilydd. Angen sicrhau fod yr harmoni yn gweithio ar draws yr ensemble er i’r rhannau unigol weithio’n dda.
Gofal Eithaf.
Melodi gwerinol sionc a cyfuniad o offerynnau ddiddorol. Defnydd da o gwead yn drwchus neu’n denau pan fo angen. Rhannau yn cyfateb eu gilydd yn dda a’r melodi yn neidio’n effeithiol rhwng rhannau. Bydd ofalus pan yn sgwennu i ddau offeryn mewn grwp, er fod y melodi’n trosglwyddo i’r llall, nid yw hwn yn newid sain yr ensemble. oes pwynt i hwn? gall drosglwyddo’n hwyrach yn y darn yn lle. Basai gitar yn strymian yn ychwanegu mwy o ddyfnder efallai?

Maffia Llanwnda. 
Trio ddiddorol iawn yma yn dangos gallu cerddorol amlwg. Rhan piano yn eistedd yn dda o dan y llaw. Egni da lle bo angen a chydbwysedd da rhwng yr offerynnau. Datblygiad amlwg yn y darn, a defnydd da o gyweirnodau a chymalau gwahanol yn creu amrywiaeth. Efallai fod werth edrych drwy’r harmoni er mwyn sicrhau cordiau clir. Clashes annisgwyl o bryd iw gilydd yn wahanol iawn i natur gweddill y darn. 
Dishgled. 
Mi oeddwn yn hoff iawn o’r ‘fusion’ yma rhwng yr hen a’r newydd. Ensemble Baroc-aidd, alawon gwerinol a natur Jazz! Roedd y gerddoriaeth yn llifo’n dda a’r cyffyrddiadau Pizz ac Arco yn cadw diddordeb a ‘punch’ yn y gerddoriaeth. Defnydd da o’r offerynnau a’r orchestration yn symud y felodi o amgylch yr ensemble. Teimlaf y gallet wedi gwneud mwy a’r clarinet fas yn y’r ail gymal. Gellir gwneud mwy na dwbli’r bas gyda’r rhan er mwyn tywys y glust ymhellach. 
